
香港文匯報訊（記者梁靜儀）黃淑儀
（GiGi）與吳岱融、區瑞強等前晚出席
港台母親節音樂會，大會又安排切蛋糕儀
式，預祝周日的母親節。
台上GiGi姐表示跟吳岱融未曾合作
過，因她1985年便去了加拿大，而吳岱
融翌年才入行，她又大讚吳岱融越來越有
型。母親節將至，GiGi姐表示當日約了
朋友去扮靚。問到兒子徐肇平呢？她說：
「唔知呀，佢呢排成日都要開會。」她指
兒子沒有約她，未知會否有驚喜。問到會
否擔心兒子忙於工作沒時間拍拖？GiGi
姐卻不擔心：「肯定唔會，如果佢拍拖會
帶女朋友返屋企。（你見過未？）好多
喎，個仔一向鍾意帶一班朋友返屋企，試

過帶周志文返屋企，個仔仲煮飯畀佢食，
我心諗『點解唔係煮畀女仔食？』我覺得
佢識多啲朋友，習慣同中國人交往都係
好，以前佢喺外國，識嘅都係外國女
仔。」GiGi姐否認介意兒子與外國人拍
拖，又讚兒子好乖好純又聽話。
活動上，大展歌喉的吳岱融表示

1983、1984年都有在酒廊唱歌做業餘歌
手，亦曾在台灣出過唱碟，但覺得自己都
是傾向想演戲方面，所以現在會留待沖涼
時才唱歌。母親節將至，問到他與兒子怎
樣為老婆鍾淑慧慶祝？他說：「個仔現在
喺新加坡當兵，但每日都會出嚟，我聽日
返去新加坡同佢傾點樣慶祝，會叫個仔多
讚媽咪『靚女』等佢開心。」

香港文匯報訊（記者 吳文釗）蔡卓妍
（Sa）、周柏豪和李敏昨日接受《兄弟幫》
節目訪問，宣傳下月上映的新片《原諒他77
次》，阿Sa和柏豪笑言早前各自忙演唱會，
現在終可合體為電影宣傳。
已看過電影的阿Sa大讚電影夠寫實，相信
故事令現今男女有反思機會，她說：「戲中
和柏豪是拍拖十年，中間有大大小小的磨
擦，長大後開始思想有分歧，步伐不一
致。」阿Sa稱戲中有大量嗌交戲，笑道：
「我都覺得自己好勞嘈，現實中我是不喜歡
嗌交的，但有問題都不會忍晒，都會找方法
解決。」
新婚不久的柏豪透露戲中是個長不大的男

孩，因女友是律師為人成熟，雖然二人兩小

無猜，但長大
後 問 題 就 浮
現 ， 他 說 ：
「做完這個角
色自己都有反
思過，一段關
係經過十年，
是女方要求過
高，還是男仔沒有進步呢？」現實柏豪與太
太也相戀多年，他說：「我們一起十多年，
相處之道就是要包容，愛就是要愛對方的全
部，其實我都好少嗌交，反而喜歡和人傾
偈，總之不會有隔夜仇。」柏豪笑稱曾為公
事，試過半夜開群組叫齊所有有關同事討論
問題，讓他可以抒發一下。

香港文匯報訊（記者李思穎）徐子珊和羅
冠蘭昨日到演藝學院為「第九屆香港小學劇
場獎」擔任頒獎嘉賓，子珊表示對大小劇場
表演都會支持，有時在細劇場見到台上演員
在空間不足地方，兼且自編自導自演做獨腳
戲，很令人欣賞。問到子珊可想嘗試在細劇
場演出，她謂：「恨了很久，不論大、細
場，只要有機會都想做，已將自己意見向公
司反映，希望在商業和藝術上取得平衡，6
月便會返內地拍劇，拍完賺到錢又可以做藝
術工作。」
即將返內地拍劇的她大呼緊張，她說：

「已經不停問人要準備什麼，第一次咁長時

間，要返北京
一個月，之後
再到其他地方
取景，又要講
普通話，對我
來說都有些難
度，加上已有
兩年多沒拍
劇，特別緊
張，會當是新人重新開始，在內地重新出
發。（趁機識個富二代？）點解要喺北京
識？無所謂啦，當是有機會識多些新朋友，
但不一定要哪種類型。」

香港文匯報訊（記者吳文釗）6月開Talk
Show《Ben Sir開Show》的歐陽偉豪（Ben
Sir）昨日上《兄弟幫》節目時，宣佈加開一
場演出，他表示今次開騷是教育和娛樂並
重，笑言雖對自己沒有信心，但對廣東話就
很有信心，透露會在Talk Show上分享他的
博士論文內容。問到Talk Show籌備情況，
Ben Sir稱已準備好一半內容，已有50張A4
紙，因為有太多內容想跟觀眾分享，要在各
題材上作出取捨。他說：「希望將教書形式
搬上舞台，例如電視上不會講我的博士論
文，今次就會和大家分享，是關於量詞。」
笑問觀眾屆時會否悶到睡着，他笑道：「不

會，我的節目是教育
和娛樂都有，而且會
照顧到前、後排的觀
眾。」Ben Sir稱節目
內也會大獻歌喉，暫
定會唱兩、三首歌，
詳細情況要視乎歌曲
版權而定。
嘉賓方面，Ben Sir稱一班「研究生」如麥

美恩、陸浩明等會幫手。對於資深歌手尹光
渴望與Ben Sir合作，他表示已答應做對方演
唱會嘉賓，自己的節目就沒有請對方，怕到
時會變成演唱會。

Ben Sir宣佈Talk Show加場

徐子珊北上拍劇趁機交友

阿Sa自言拍拖不愛嗌交

黃淑儀爆兒常帶女友回家

近日忙於拍攝無綫劇集《跨世代》的
麥明詩，近日被拍到與同劇的余德

丞一杯雪糕兩份食？她解釋：「無咩嘢
嘅！平時同朋友出街食飯都會一碟餸大家
夾啦，我哋係有用公筷公匙，絕對唔會你
一啖我一啖，咁係好唔衛生，係一早已經
舀開，我咁 fit 冇理由食晒成杯雪糕㗎
嘛！」報道又指她挨落男方心口？她笑
說：「無計啦，係監製要佢質我個頭落佢
心口度。（有冇聽到佢心跳加速？）我聽
到佢心跳，個心係一定會跳嘅。（佢成日
搞爛gag氹你笑？）佢平時都會搞吓笑，
佢做主持轉數快，都有幽默感。」
問到可有發展機會？她肯定說：「我唔
見到發展可能，唔係我個type，太大隻，

你知我一向鍾意啲身材唔係好fit嘅，身材
唔需要咁發達，最緊要個腦發達。（咁教
授得唔得？）唔加分但唔會減分嘅，都要
佢喺香港發展先得，異地戀好難維繫，佢
嚟香港發展先詳談。」

梁詠琪計劃追多個
梁詠琪表示會提早跟媽咪慶祝母親節，

因為她將會攜同女兒去新加坡探望剛誕下
囝囝的好友楊采妮，一起慶祝母親節。問
到可有預備禮物送給BB？GiGi透露禮物
會以「環保」為主： 「會送個女嘅舊玩
具同中性少少嘅衫，大家都明白小朋友好
快就唔啱着，唔好浪費，我現在畀佢，第
時我再生再畀返我。」GiGi不諱言有計劃

追多個，但工作已排到十月，之後再計
劃。GiGi又透露楊采妮好認真坐月，大家
都會交流餵母乳心得，覺得做媽咪真的很
偉大，她照顧一個小孩已覺得很累，何況
對方要照顧兩個。她又稱有睇過BB相，
覺得暫時似爸爸，肥嘟嘟好得意。

黎諾懿靠囝囝攞彩
黎諾懿日前拍片放上社交網站似向Piet-

ro Boselli挑機，他解釋並非向對方挑機，
只是趁拍攝節目空檔拍片玩，他說：
「本來無留意Pietro Boselli啲新聞，公關
傳佢啲『肉照』畀我，好大隻，睇埋學歷
又犀利，我諗佢讀多我一世書。」說到他
有兒子「小春雞」勝對方？諾懿說：「對

方有外國血統，啲人話佢同麥明詩有火
花，如果佢同麥明詩真係生個混血應該好
靚仔，可能贏『小春雞』，『小春雞』只
係陀地雞，好彩暫時有『小春雞』頂到，
如果唔係就輸晒，輸成條街。」問到母親
節如何獎勵太太？諾懿才醒起昨日是「小
春雞」滿月，但暫時不考慮擺滿月宴，可
能一歲時才慶祝。
此外，賭王何鴻燊四太兒子何猷君女友

袁紫僑（CoCo）與三太兒子猷啟女友An-
gelika N.同場，但CoCo卻拒與Angelika
合照，她解釋因事前大會沒有講，及不想
訪問焦點出來去了另一邊。另CoCo稱母
親節要去上海，未能與男友媽咪食飯慶
祝，或會買禮物送給對方。

香港文匯報訊（記者 梁靜儀）麥明詩（Louisa）、梁詠琪(GiGi )、黎諾懿、廖碧兒、袁紫

僑、莊思敏、鄧鉅明夫婦及被譽為「全球最靚仔數學教授」Pietro Boselli等，昨日到尖沙咀

出席餐廳揭幕禮活動，大會安排Pietro Boselli化身船夫，接載坐着仿意大利的貢多拉車子的

Louisa進場，二人又捉着手合力以咖啡豆砌畫。

靚仔教授靚仔教授PietroPietro捉手砌畫未暈浪捉手砌畫未暈浪

麥明詩擇偶擇偶

香港文匯報訊（記者李思穎）樂基兒
（Gaile）和安志杰昨日出席啤酒活動。
兩人更即場化身酒保學習斟酒技巧。早
前被傳懷孕的Gaile以一身白色吊帶騷腿
裙現身，身形比之前消瘦，其間更大啖
喝下啤酒，以行動粉碎有孕傳聞。而今
日生日的安志杰已準備慶祝「三部
曲」，便是食飯、飲酒和造人，心急再
做爹哋！
Gaile 自言是飲得之人，很喜歡飲啤
酒，特別是邊看美式足球邊嘆啤酒乃最
大樂事，不過飲酒都要顧及安全，女生
飲酒要量力而為，酒後更不應駕駛。
說到她被傳有孕，Gaile否認說：「沒

有，我已經瘦返，如果有BB也不會飲

酒，當然有好消息的話會同大家講。（想
做媽咪？）未來都會，身邊很多朋友都有
BB，見她們很開心，不過自己暫時未有計
劃，好多事情要發生先可以講。（想有驚
喜？）不是，有 BB 都需先調理好身
體。」Gaile指男友Lan都很喜歡小朋友，
大家都有傾過生育問題，Gaile亦不介意做
未婚媽媽，她覺得這個年代也沒所謂，最
重要是BB健康和做父母責任，就算對動
物、貓狗都會好有愛心。

安志杰趁生日造人
安志杰指自己酒量很好，可能是在美

國長大，後生時飲啤酒如同飲汽水，當
上爸爸之後，安志杰並沒戒酒，但就把

抽煙多年的習慣戒掉。問他試過酒後做
錯事嗎？他表示：「甚少，通常我飲醉
酒會表現好開心，不會大吵大鬧。（酒
後亂性發生一夜情？）唔話畀你知。」
說到女兒Tessa，安志杰一副冧樣：

「囡囡懂得叫媽媽和自己的名字，但就
不懂叫爸爸，可能我常在外面工作，他
見到我時顯得很害羞，不過囡囡好得
意。（母親節點同老婆 Jessica C.慶
祝？）當日不在港，應該會提早慶
祝。」提議安志杰送個BB給太太做禮
物？他即眨眨眼說：「我都想有多個
BB，有試過造人。」今日是安志杰正日
生日，他笑言慶祝節目是食飯、飲酒和
make baby。

樂基兒飲酒證未有孕 稱不介意做未婚媽媽

■■梁詠琪將與楊采妮一起慶祝母親節梁詠琪將與楊采妮一起慶祝母親節。。

■■Pietro BoselliPietro Boselli化身船化身船
夫夫，，接載麥明詩進場接載麥明詩進場。。

■■黎諾懿解釋並非向黎諾懿解釋並非向
Pietro BoselliPietro Boselli挑機挑機。。

■■袁紫僑拒與袁紫僑拒與AngelikaAngelika合照合照。。

■■徐子珊徐子珊 ■■羅冠蘭羅冠蘭

■■樂基兒和安志杰同是飲得之人樂基兒和安志杰同是飲得之人。。

■■黃淑儀表示跟吳岱融未曾合作過黃淑儀表示跟吳岱融未曾合作過。。

■阿Sa與周柏豪終可合體

■Ben Sir

■Pietro Boselli
捉着麥明詩的手
合力以咖啡豆砌
畫。

